
Annotatsiya. Tezisda qishloq xo‘jaligini rivojlantirishda agroklasterlarning iqtisodiy va tashkiliy ahamiyati ilmiy 
jihatdan yoritilgan. Agroklasterlarning mahsulot yetishtirish, qayta ishlash, saqlash va sotish jarayonlarini yagona 
qiymat zanjiriga birlashtirishdagi o‘rni tahlil qilingan. Shuningdek, ularning raqobatbardoshlikni oshirish, innovatsion 
texnologiyalarni joriy etish, eksport salohiyatini kengaytirish va qishloq aholisi bandligini ta’minlash imkoniyatlari 
asoslangan. Agroklasterlarni istiqbolli rivojlantirish bo‘yicha ilmiy xulosa va takliflar ishlab chiqilgan.

Kalit so‘zlar: agroklaster, qiymat zanjiri, vertikal integratsiya, kooperatsiya, klaster boshqaruvi, innovatsion faoliyat, 
raqamlashtirish, suv samaradorligi, eksport diversifikatsiyasi, inklyuziv rivojlanish.

Abstract. The thesis examines the economic and organizational significance of agroclusters in the development of 
agriculture from a scientific perspective. The role of agroclusters in integrating the processes of production, processing, 
storage, and marketing into a unified value chain is analyzed. The study also substantiates their potential to enhance 
competitiveness, introduce innovative technologies, expand export capacity, and increase employment among the rural 
population. Scientific conclusions and proposals for the prospective development of agroclusters are formulated.

Keywords: agrocluster, value chain, vertical integration, cooperation, cluster management, innovative activity, 
digitalization, water efficiency, export diversification, inclusive development.

Аннотация. В тезисе с научной точки зрения рассмотрено экономическое и организационное значение агрокластеров 
в развитии сельского хозяйства. Проанализирована роль агрокластеров в объединении процессов производства, переработки, 
хранения и реализации продукции в единую цепочку создания стоимости. Также обоснованы их возможности по повышению 
конкурентоспособности, внедрению инновационных технологий, расширению экспортного потенциала и обеспечению занятости 
сельского населения. Сформулированы научные выводы и предложения по перспективному развитию агрокластеров.

Ключевые слова: агрокластер, цепочка создания стоимости, вертикальная интеграция, кооперация, кластерное 
управление, инновационная деятельность, цифровизация, эффективность водопользования, диверсификация экспорта, 
инклюзивное развитие.

K I R I S H
Jahon tajribasi agrar sohadagi izchil islohotlar iqtisodiy o‘sish, oziq-ovqat xavfsizligi va eksport salohiyatini 

oshirishda hal qiluvchi ahamiyatga ega ekanini ko‘rsatadi. O‘zbekistonda ham qishloq xo‘jaligini modernizatsiya 
qilish va bozor mexanizmlariga moslashtirish maqsadida agroklaster tizimiga o‘tish strategik yo‘nalish sifatida 
belgilandi.

Respublikamizda agroklaster 2017–2018-yillardan boshlab bosqichma-bosqich joriy etildi. Prezident farmon 
va qarorlari asosida paxta-to‘qimachilik, g‘allachilik hamda meva-sabzavotchilik yo‘nalishlarida ishlab chiqarish–
qayta ishlash–sotish zanjirini qamrab olgan integratsiyalashgan tuzilmalar shakllantirildi. Bunda fermerlar bilan 
uzoq muddatli shartnomaviy munosabatlarni yo‘lga qo‘yish, moliyaviy va soliq imtiyozlari berish, zamonaviy qayta 
ishlash quvvatlari va logistika infratuzilmasini rivojlantirishga ustuvor ahamiyat qaratildi.

Umuman olganda, agroklaster tizimiga o‘tish mamlakatimiz qishloq xo‘jaligida strategik transformatsiya 
jarayonini ifoda etadi. Davlat siyosati, xususiy sektor tashabbusi va innovatsion texnologiyalarning uyg‘unligi 
mazkur modelning barqaror rivojlanishini ta’minlashning asosiy sharti hisoblanadi.

Buni alohida ta’kidlash joizki, O‘zbekiston Respublikasi Prezidentining “O‘zbekiston Respublikasi qishloq 
xo‘jaligini rivojlantirishning 2020–2030-yillarga mo‘ljallangan strategiyasini tasdiqlash to‘g‘risida”gi Farmoni 
agrar sohani rivojlantirishning asosiy strategik yo‘nalishlarini belgilab bergan muhim normativ-huquqiy hujjat 
hisoblanadi.

Mazkur Strategiya mamlakat qishloq xo‘jaligini tizimli rivojlantirish, iqtisodiy va institutsional asoslarni 
takomillashtirish hamda tarmoqni barqaror rivojlantirishga qaratilgan yo‘nalishlar tizimini o‘z ichiga oladi. Unda 
belgilab berilgan to‘qqizta ustuvor yo‘nalish qishloq xo‘jaligi sohasidagi eng dolzarb masalalarning yechimini 
ta’minlashga qaratilgan.

Xususan:
- aholining oziq-ovqat xavfsizligini ta’minlash;
- qulay agrobiznes muhitini shakllantirish va qo‘shilgan qiymat zanjirini yaratish;
- soha boshqaruvida davlat ishtirokini qisqartirish hamda investitsiyaviy jozibadorlikni oshirish;
- tabiiy resurslardan oqilona foydalanish va atrof-muhitni muhofaza qilish;
- boshqaruvning zamonaviy tizimlarini rivojlantirish, shu jumladan, tarmoqni qo‘llab-quvvatlashga 

yo‘naltirilgan davlat xarajatlarini bosqichma-bosqich diversifikatsiya qilish;
- qishloq xo‘jaligida ilm-fan, ta’lim, axborot va maslahat xizmatlari tizimini rivojlantirish;
- qishloq hududlarini barqaror rivojlantirish;
- tarmoq statistikasining shaffof va ishonchli tizimini yaratish kabi vazifalar belgilangan.1
Agroklaster tizimining joriy etilishi paxta-to‘qimachilik tarmog‘ida tizimli o‘zgarishlarning shakllanishiga 

xizmat qildi. 2024-yilda mamlakatda paxta tolasini qayta ishlash darajasi 100 foizga yetganligi, bu natija esa 
“xomashyodan tayyor mahsulotgacha” bo‘lgan qo‘shilgan qiymat zanjirining izchil rivojlanganini va tarmoqda 
vertikal integratsiya darajasi oshganini ko‘rsatadi.

Agroklasterlarning asosiy ustunligi paxta yetishtirish, uni chuqur qayta ishlash hamda tayyor to‘qimachilik 
mahsulotini eksport qilishgacha bo‘lgan uzluksiz texnologik va iqtisodiy zanjirni yaratishdan iborat. Paxtani 100 
foiz ichki qayta ishlash darajasiga yetkazish va eksport hajmini oshirish bo‘yicha amalga oshirilgan chora-tadbirlar 
tarmoq raqobatbardoshligini mustahkamlashda muhim omil bo‘ldi. Shu tariqa paxta-to‘qimachilik agroklasterlarida 
qo‘shilgan qiymat zanjirini rivojlantirish imkoniyatlari kengaydi.

2024-yil holatiga ko‘ra, O‘zbekistonda paxta-to‘qimachilik agroklasterlari agrosanoat majmuasining yetakchi 
bo‘g‘iniga aylandi. Paxtani chuqur qayta ishlash yo‘nalishida umumiy quvvati 17,4 ming tonna bo‘lgan 140 
ta investitsiya loyihasi amalga oshirildi. Ularning umumiy qiymati 18,9 trln so‘mni tashkil etdi va natijada 42,3 
mingdan ortiq doimiy ish o‘rinlari yaratildi.

2024-yil holatiga ko‘ra, O‘zbekistonda paxta-to‘qimachilik agroklasterlari milliy iqtisodiyotning strategik 
tarmoqlaridan biriga aylanib, ishlab chiqarishni diversifikatsiya qilish, eksport salohiyatini oshirish hamda 
hududiy resurslardan samarali foydalanishda muhim o‘rin egallamoqda. Xususan, agroklasterlar tomonidan 29,1 
ming gektar foydalanishdan chiqqan suvli yer maydonlarining qayta o‘zlashtirilishi yer resurslaridan oqilona 
foydalanishni ta’minlab, hosildorlikni oshirish va qo‘shilgan qiymat zanjiri barqarorligini mustahkamlashga xizmat 
qildi.

Tahlil natijalari maqsadli va samarali o‘zlashtirilgan investitsiyalar korxonaning turi va iqtisodiy faoliyat 
xususiyatidan qat’i nazar, uning barqaror rivojlanishini, ishlab chiqarish quvvatlarining kengayishini va iqtisodiy 
o‘sish sur’atlarining jadallashishini ta’minlovchi muhim omil ekanligini ko‘rsatadi.

Investitsiyalar iqtisodiyotni rivojlantirish, ishlab chiqarish quvvatlarini kengaytirish, innovatsiyalarni joriy 
etish va yuqori qo‘shilgan qiymat yaratishga yo‘naltiriladigan moliyaviy, moddiy hamda intellektual resurslar 
majmuasidir. U iqtisodiy o‘sishni ta’minlash, raqobatbardoshlikni oshirish va aholi bandligini kengaytirishning 
muhim omili hisoblanadi.2

Tadqiqotlar natijasida Qashqadaryo viloyatida 1 mln so‘mlik mahsulot ishlab chiqarish uchun sarflangan 
investitsiya miqdori tahlil qilindi. 

1	  O‘zbekiston Respublikasi Prezidentining 2019-yil 23-oktabrdagi PF-5853-son “O‘zbekiston Respublikasi qishloq 
xo‘jaligini rivojlantirishning 2020–2030-yillarga mo‘ljallangan strategiyasini tasdiqlash to‘g‘risida”gi Farmoni. – 
URL: https://lex.uz/docs/-4567334

2	  Berdiyev A.H. Agroklasterlarda paxta xomashyosi ishlab chiqarish va qayta ishlash integratsiyasi istiqbollari // Intellektual 
axborot tizimlari va raqamli transformatsiya jarayonlarining innovatsion yechimlari: xalqaro ilmiy-amaliy anjuman materiallari. – 
Qarshi, 2026. – B. 215–219.

1-rasm. Qashqadaryo viloyatida 1 mln so‘mlik mahsulot ishlab chiqarish uchun sarflangan investitsiya 
miqdori, mln so‘m3

Tahlil natijalari Qashqadaryo viloyatida 2020–2024-yillar davomida 1 mln so‘mlik mahsulot ishlab chiqarish 
uchun sarflangan investitsiya miqdori barcha agroklaster turlari bo‘yicha pasayish tendensiyasiga ega bo‘lganini 
ko‘rsatadi. Tahlilga ko‘ra, eng yuqori ko‘rsatkich g‘allachilik agroklasterlarida kuzatilib, u 2020-yildagi 0,65 mln 
so‘mdan 2024-yilda 0,59 mln so‘mga tushgan. Paxta-to‘qimachilik agroklasterlarida mazkur ko‘rsatkich 0,57 mln 
so‘mdan 0,51 mln so‘mga, meva-sabzavotchilik agroklasterlarida esa 0,51 mln so‘mdan 0,41 mln so‘mga kamaygan.

Mazkur holat agroklasterlarda investitsiya resurslaridan foydalanish samaradorligi nisbatan oshganini, ya’ni 1 
mln so‘mlik mahsulot ishlab chiqarish uchun avvalgi yillarga nisbatan kamroq investitsiya talab etilganini anglatadi. 
Shu bilan birga, tahlil davomida g‘allachilik agroklasterlarida investitsiya sig‘imi eng yuqori, meva-sabzavotchilik 
agroklasterlarida esa eng past darajani tashkil qilgan. Bu esa tarmoqlar kesimida kapital sig‘imi va investitsiya 
qaytimi darajasi o‘zaro farqlanishini ifodalaydi.

Ijobiy natijalar bilan bir qatorda, qishloq xo‘jaligida tizimli hal etilishi zarur bo‘lgan qator masalalar ham 
mavjud. Ularni bartaraf etish hamda paxta-to‘qimachilik, meva-sabzavotchilik va boshqa agroklasterlar hamda 
fermer xo‘jaliklari faoliyatini samarali qo‘llab-quvvatlash maqsadida quyidagi chora-tadbirlarga ustuvor ahamiyat 
berish kerak, deb hisoblaymiz:

• sohada shaffoflikni ta’minlash va raqamlashtirish jarayonlarini jadallashtirish; 
• qishloq xo‘jaligi va oziq-ovqat xavfsizligi tizimida zamonaviy axborot platformalari va dasturiy mahsulotlarni joriy etish; 
• yagona raqamli qishloq xo‘jaligi axborot portalini ishlab chiqish va amaliyotga tatbiq etish.

Tadqiqotlar natijasida olingan xulosalar va chora-tadbirlar, bizning fikrimizcha, agrar sektorni 
modernizatsiyalash, yer va suv resurslaridan samarali foydalanishni ta’minlash hamda agroklasterlar va fermer 
xo‘jaliklarining biznes jarayonlarini avtomatlashtirish orqali ishlab chiqarish samaradorligini oshirishga xizmat 
qilmoqda.

2-rasm. Qashqadaryo viloyati agroklasterlarida eksport hajmi ko‘rsatkichlari dinamikasi, ming AQSh dollari4

Qashqadaryo viloyati agroklasterlarida eksport hajmi 2020-yilda 46 402,18 ming AQSh dollaridan 2024-yilda 
126 114,69 ming AQSh dollariga yetgan bo‘lib, bu tahlil davrida qariyb 2,7 barobar o‘sgan. Ayniqsa, 2022-yildan 
boshlab o‘sish sur’atining sezilarli tezlashgani kuzatilib, 2023 va 2024-yillarda yuqori natijalar qayd etilgan.

Mazkur dinamika agroklasterlarda tashqi bozorga yo‘naltirilgan ishlab chiqarish faoliyati kengaygani, 

3	  Qashqadaryo viloyati Qishloq xo‘jaligi boshqarmasi ma’lumotlari.
4	  Qashqadaryo viloyati Qishloq xo‘jaligi boshqarmasi ma’lumotlari.

mahsulotlarni qayta ishlash darajasi va eksport salohiyati oshganini ifodalaydi. Shu bilan birga, eksport hajmining 
muttasil o‘sishi agroklasterlar faoliyatida raqobatbardoshlik, bozor infratuzilmasi va tashqi iqtisodiy aloqalar 
samaradorligi mustahkamlanayotganini ko‘rsatadi.

3-rasm. Qashqadaryo viloyatida qishloq xo‘jaligi mahsulotlari eksporti va import hajmi ko‘rsatkichlari dinamikasi, 
ming AQSh dollari5

Yuqoridagi ma’lumotlardan ko‘rinib turibdiki, Qashqadaryo viloyatida qishloq xo‘jaligi mahsulotlari tashqi 
savdo ko‘rsatkichlari, xususan, eksport hajmi 2020-yilda 122 111 ming AQSh dollaridan 2024-yilda 323 371 ming 
AQSh dollariga yetgan bo‘lib, qariyb 2,6 barobarga oshgan. Import hajmi esa mazkur davrda nisbatan past darajada 
saqlangan holda 11 143,2 ming dollardan 16 453,6 ming dollarga o‘zgargan.

Tahlil natijalari eksport o‘sish sur’ati importga nisbatan ancha yuqori bo‘lganini ko‘rsatadi. Ayniqsa, 
2022–2024-yillarda eksport hajmining sezilarli ortishi qishloq xo‘jaligi mahsulotlarining tashqi bozordagi 
raqobatbardoshligi, qayta ishlash darajasi va eksportga yo‘naltirilgan ishlab chiqarish salohiyati oshganligini 
ifodalaydi. Shu bilan birga, import hajmining cheklangan miqyosda qolishi hudud tashqi savdo balansining eksport 
ustunligi asosida shakllanganini anglatadi. Bu esa Qashqadaryo viloyati agrar sektorida eksportbop mahsulotlar 
ishlab chiqarish va tashqi iqtisodiy faoliyat samaradorligining izchil oshib borayotganini ko‘rsatadi.

X U L O S A  V A  T A K L I F L A R
Tahlillar shuni ko‘rsatadiki, xorijiy valyuta tushumlarini oshirish va raqobatbardoshlikni mustahkamlash 

uchun yirik agroklasterlarda tayyor mahsulot ishlab chiqarish ulushini ko‘paytirish zarur. “Chiroqchi Cluster” 
tajribasi nisbatan kichik hajm bilan ham yuqori qiymatga erishish mumkinligini tasdiqlaydi. Shu bois, 2025-yil va 
keyingi davr uchun eksport strategiyasida qo‘shimcha qiymatli mahsulotlar ishlab chiqarishni kengaytirish, dizayn 
va brendingni rivojlantirish hamda bozor diversifikatsiyasini chuqurlashtirish ustuvor yo‘nalishlardan biri sifatida 
belgilanishi maqsadga muvofiq. Qashqadaryo viloyatida 2020–2024-yillarda faoliyat yuritgan paxta-to‘qimachilik 
agroklasterlarining iqtisodiy ko‘rsatkichlari tahlili mahsulot ishlab chiqarish hajmi, sof tushum va moliyaviy 
natijalarda izchil o‘sish tendensiyasi mavjudligini ko‘rsatadi. Bu holat agroklaster tizimining institutsional jihatdan 
shakllanishi, ishlab chiqarish quvvatlarining kengayishi va qayta ishlash salohiyatining ortishi bilan izohlanadi.

Xulosa qilib aytganda, 2020–2024-yillardagi rivojlanish dinamikasi agroklasterlarda ishlab chiqarish, 
investitsiyalardan foydalanish samaradorligi va eksport ko‘rsatkichlarining ijobiy o‘zgarish tendensiyasini 
ko‘rsatadi. Tahlil natijalariga ko‘ra, ularning faoliyatida moliyaviy barqarorlik, foydalilik va eksport salohiyatining 
oshib borishi kuzatilmoqda. Shu bois agroklaster modelini yanada takomillashtirish Qashqadaryo viloyati agrar 
sektorini rivojlantirishning muhim yo‘nalishlaridan biri hisoblanadi.

